
ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

ҒЫЛЫМИ – ТАНЫМДЫҚ КОНФЕРЕНЦИЯ

Әйтеке би кентіндегі 
Р.Бағланова атындағы 
аудандық мәдениет 
орталығында   аудан әкімі 
Мұхтар Оразбаевтың 
төрағалығымен Қазалы 
ауданының 95 жылдық мерей-
тойына орай «КЕШЕ. БҮГІН. 
БОЛАШАҚ» атты ғылыми-
танымдық   конференция  өтті.

Жиынға         қоғам 
қайраткерлері, зиялы қауым 
өкілдері, Қорқыт ата атындағы 
Қызылорда университетінің 
п р о ф е с с о р - ғ а л ы м д а р ы , 
аудандардан делегация-
лар, мәслихат депутатта-
ры, қоғамдық ұйымдар мен 
БАҚ өкілдері және аудан 
тұрғындары  қатысты.

Конференцияда   аудан бас-
шысы тамыры терең, тари-
хы кенен – қасиетті  Қазалы   
ауданының құрылу тарихы мен 
бүгінгі тынысы жайында сөз 

қозғап, киелі өңірдің 95 жылдық 
мерейтойына орай өткізіліп 
отырған ғылыми-танымдық 
конференцияның маңызына 
тоқталды.

Әбділда Тәжібаев атындағы 
Қызылорда              облыстық 
әмбебап ғылыми  
кітапханасының директоры, та-
рих  ғылымдарының кандидаты 
Нұрлыбек Мыңжас «Қазалының 
қазынасы: «Тарих пен тағылым»  
тақырыбында баяндама  жаса-
ды.

Философия ғылымдарының 
докторы, профессор, Қазалы 
ауданының құрметті азама-
ты Баймырза Қожамберлиев 
тәуелсіздік жылдарындағы 
ауданның      дамуы    жайында сөз 
етсе, Халықаралық ақпараттар 
академиясының академигі, 
Қазалы ауданының құрметті 
азаматы       Ермек Зәңгіров 
«Біз білмейтін   қазалылық 

қазақтар»  атты тақырыпта ба-
яндамасын  оқыды.

Қоғам қайраткері, «Құрмет» 
орденінің иегері, Қазалы және 
Арал аудандарының құрметті 
азаматы Айтбай Көшербаев 
пен филология   ғылымдарының 
кандидаты, Қазалы ауданының 
құрметті азаматы Әлімжан 
Жарылқағанов аудан  тарихы 
мен әлеуметтік-экономикалық 
даму жолындағы жетістіктері 
жайында  сөз  қозғады.

Орал қаласында тұратын 
жерлесіміз Қуаныш Төлебаев 
аудан әкіміне     Батыс  
Қазақстан облысы және Орал 
қаласы әкімінің        құттықтауын 
табыстап, мерейтоймен    
құттықтады.

К о н ф е р е н ц и я н ы 
қортындылаған аудан әкімі 
Мұхтар Әуесұлы аудандағы 
әрбір сала бойынша жеткен 
жетістіктерге жіті тоқталып, 
Тәуелсіздікті баянды ету 
жолындағы қазалылықтардың 
қарымды   істерін   баяндады.

Жиын соңында Мұхтар 
Әуесұлы Қызылорда 
облыстық әмбебап ғылыми   
кітапханасының директоры 
Нұрлыбек Мыңжасқа, филосо-
фия ғылымдарының докторы 
Баймырза Қожамберлиевке, 
Халықаралық ақпараттар 
академиясының  академигі 
Ермек Зәңгіровке, Соцалистік 
Еңбек ері, Қазалы ауданының 
құрметті азаматы Кәрібоз 
Әлимаевқа Қазалы ауданының 
95 жылдық  мерекелік  медалін  
табыстады.

ҚАЗАЛЫ ҚАЛАСЫНДА СПОРТ АЛАҢЫ ПАЙДАЛАНУҒА БЕРІЛДІ

Дені сау ұрпақ – ел 
болашағының кепілі. 

Қазалы    ауданының  
95 жылдық мерейтойы 
аясында жаңа спорт 
алаңы пайдалануға 

берілді.
Т ұ р ғ ы н д а р д ы ң 

өмір сапасын артты-
ру, жастардың бос 
уақыттарын тиімді 
өткізуге арналған алаң 

Қазалы қаласында бой 
көтерді.

Жаңа спорт 
алаңының ашылу салта-
натында облыс әкімінің 
орынбасары Мейрам-
бек Шермағанбет,   
Қазалы ауданының 
құрметті азаматы Бо-
латбек  Пұсырманов 
сөз сөйлеп, мерейтой 
аясында пайдалануға 
беріліп  жатқан жаңа 
спорт алаңының ашы-
луымен  құттықтады.

Сондай-ақ, қала 
жастарының атынан 
Мейірбек Күнішов сөз 
сөйлеп, жастар   үшін 
жасалып  жатқан   бұл 
игі істерге шынайы 

алғысын  жеткізді.
Спорт  алаңының 

салтанатты  лентасы 
қиылып,  облыс әкімінің  
орынбасары Мей-
рамбек Шермағанбет 
пен аудан әкімі 
Мұхтар Оразбаев жас 
спортшыларға сәттілік  
тіледі.

Айта кетейік, 
шараға ауданның 95 
жылдық мерейтойына 
орай еліміздің түкпір-
түкпірінен   келген 
қонақтар да қатысып, 
қала тұрғындарының 
қуанышымен бөлісті.

Қазалы ауданы 
әкімдігінің 

баспасөз қызметі

ҚұРМЕТТІ ҚАРжЫ 
САЛАСЫНЫҢ 

ҚЫЗМЕТКЕРЛЕРІ!
Сіздерді Ұлттық валюта күнімен 

және Қазақстан Республикасы 
қаржы       органдары  қызметкерлерінің 
кәсіби мерекесімен шын жүректен 
құттықтаймын!

Елдің  еңсесін    түзейтін, 
тұғырының биік болуын көздейтін 
ұлттық құндылықтарымыздың 
әрқашанда бәсі биік. Ал басқа 
мемлекеттермен қатар тұру 
үшін тереземіз тең, керегеміз 
кең болуы шарт. Бұл тұрғыда   
әрбір мемлекеттің дамуы мен 
экономикалық тәуелсіздігі қаржы 
саласына, оның тұрақтылығына 
тікелей байланысты екені белгілі.

1993 жылы Президент 
Жарлығымен ұлттық валюта – 
теңге айналымға енді. Бұл күн 
Қазақстан тарихындағы атаулы 
күндердің біріне, ал, теңге – біздің 
ел мемлекеттілігінің басты белгісіне 
айналды.

Егемен еліміздің темірқазығына 
айналған ұлттық валютаның 
айналымға түсуі – жас мемлекет пен 
халықтың болашағы үшін жасалған 
қоғам өміріндегі аса маңызды оқиға 
болды.

Биыл ұлттық валютамыз 
– теңгенің қаржы нарығында 
айналымға енгеніне 30 жыл толып 
отыр.

Ел экономикасын дамыту ту-
ралы сөз қозғағанда оның күре 
тамыры - қаржы жүйесін айна-
лып өту әсте мүмкін емес. Себебі, 
қаржыгерлердің қатысуынсыз 
бірде-бір саланың толыққанды 
қызметін   көзге елестете алмаймыз.

Бүгінгі таңдағы ауданның жет-
кен жетістіктеріне қаржы саласы 
қызметкерлерінің қосқан үлесі зор. 
Сіздердің еселі еңбектеріңіз бен 
білім, біліктіліктеріңіздің арқасында 
біздің өңіріміздің экономика-
сы қарқынды дамып келе жатқан 
аудандардың қатарынан көрінуде.

Алдағы уақытта да осынау биік 
межеден көріне беретіндіктеріңізге 
сенімдімін. Сондай-ақ, 
жұмыстарыңыздың келешекте де 
Қазақстан экономикасының қаржы 
әлеуетін  дамытуға және күшейтуге 
бағытталуына тілектеспін.

Сіздерді              кәсіби     
мерекелеріңізбен    құттықтай 
отырып, зор денсаулық, 
отбасыларыңызға амандық 
тілеймін. Еңбектеріңіз жемісті бо-
лып, қаржылық қызметте жаңа бе-
лестерге  жете беріңіздер!

Құрметпен, 
Қазалы ауданының әкімі
Мұхтар Оразбаев

жАҢА САЯБАҚ 
Қазалы    ауданының 95 

жылдық мерейтойына  орай 
Абай аулында орталық саябақ 
ашылды. 

Саябақтың ашылу рәсіміне 
облыс әкімінің орынбасары 
Мейрамбек Шермағанбет ар-
найы қатысып, абайлықтардың 
қуанышымен   бөлісті.

-Бүгінгі ашылып жатқан 
саябақ ауыл тұрғындары   үшін 
керемет тарту, жаңа   бастама  
болды  деп  ойлаймын.  Саябақта  
орналасқан жабдықтардың     
барлығы    сапалы. Енді бұл 
жерде   ауыл тұрғындары бос 
уақыттарын  тиімді өткізіп,  
серуендейтін  болады. 
Мерейлі  мереке   қарсаңында     
құрылысты   сапалы   әрі 
уақытылы аяқтап, пайдалануға   
беріп         жатқан «Данияр» 
ЖШС-нің  қызметкерлеріне  
алғысымды білдіремін, - деді 
Мейрамбек   Зинабдинұлы.

Мұнан соң Қазалы 
ауданының  құрметті азама-
ты Нәжмадин Шамұратов сөз 
алып, жиылғандарды Қазалы 
ауданының 95  жылдығы мерей-
тойымен   құттықтады.                       

Ауыл ақсақалы Алпа-
мыс Түрікпеналиев Абай 
аулы тұрғындарының игілігі 
үшін атқарылып   жатқан           
жұмыстарға  ризашылығын  
жеткізді.

Айта кетейік,     бүгінгі 
таңда Абай        аулында      газ 
жүйелері жүргізіліп, ауыл 
кіреберісіндегі жаңа дәрігерлік 
амбулаторияның құрылысы  
қарқынды    атқарылуда.

 ОТБАСЫН ҚОЛДАУ ОРТАЛЫҒЫ АШЫЛДЫ

Қазалы ауданының 95 
жылдық мерейтойы ая-
сында ауданда    бірқатар    
әлеуметтік нысан-
дар    тұрғындар игілігіне 
пайдалануға   берілуде.

Мерейтой аясында са-
латанатты түрде ашы-
лып, пайдалануға берілген  
тағы бір нысан - Әйтеке би 
кентіндегі «Отбасын қолдау 
орталығы»     ғимараты.

Жаңа нысанның ашылу 
рәсімінде облыс әкімінің 
орынбасары Мейрамбек 
Шермағанбет сөз алып,  
орталықтың ашылуымен    
құттықтады. Сондай-ақ, 

Мейрамбек Зинабдинұлы     
бүгінгі таңда аймағымызда 
отбасылық құндылықтарды 
дәріптеп, салт-дәстүрімізді 
жастар    арасында   на-
сихаттайтын рухани 
орталықтардың  көптеп 
ашылып    жатқанын  тілге  
тиек  етті. 

ҚР Құрметті   
құрылысшысы, қаржы 
және  кеден   саласының  
полковнигі, жерлесіміз  Ал-
мас  Тілеубаев пен аудан  
тұрғыны    Шұғыла Абашева  
құттықтау   сөз  сөйледі.

Облыс әкімінің орын-
басары Мейрамбек 

Ш е р м а ғ а н б е т 
пен аудан әкімі 
Мұхтар Ораз-
баев бастаған 
қ ұ р м е т т і 
қ о н а қ т а р 
о р т а л ы қ т ы ң  
ашылу лен-
тасын  қиып, 
қонақтар жаңа 
ғимаратпен та-
нысты.

Айта кетейік, 
аймақ басшы-
сы Нұрлыбек 
Н ә л і б а е в т ы ң 
қ о л д а у ы м е н 
а ш ы л ғ а н  
о р т а л ы қ т а 
кәсіппен айна-
лысамын деген 
т ұ р ғ ы н д а р ғ а 
арнайы кур-

стар оқытылып, «Атамекен» 
кәсіпкерлік палатасының 
қолдауымен гранттар 
бөлінеді. Сонымен қатар 
жас    жеткіншектер үшін 
ойын бөлмелері  ашылып, 
онда   дифектолог, пси-
холог, социолог маман-
дар     жұмыс істейді.  Ал 
ардагерлер    үшін арнайы     
бөлме       ашылып, онда га-
зет-журналдар, жергілікті 
а қ ы н - ж а з у ш ы л а р д ы ң 
шығармалары, кітаптар 
жинағы қойылып, 
тоғызқұмалақ, шахмат 
үйірмелері  ашылмақ.

«ҚАЗАЛЫ – ҚАРАШАҢЫРАҒЫМ» АТТЫ САЛТАНАТТЫ ШАРА ӨТКІЗІЛДІ 

Әйтеке би кентінің Жалаңтөс 
баһадүр  атындағы орталық 
стадионында  Қызылорда 
облысының 85 жылдығы мен 
Қазалы ауданының 95 жылдық  
мерейтойына   арналған 
«Қазалым - қарашаңырағым»  
атты салтанатты шара өтті. 

Мерекелік кешке Қазалы 
ауданынан жыраққа кеткен 
жерлестеріміз бен барша аудан 
тұрғындары  қатысты. 

Мерекелік шара аудан 
өнерпаздарының Қазалының 
кешегісі мен бүгінгісін бейнеле-

ген  тарихи-танымдық көріністен 
бастау алды.

Салтанатты шараны  облыс 
әкімінің орынбасары Мейрам-
бек Шермағанбет құттықтау 
сөз сөйлеп ашып, облыс 
әкімі Нұрлыбек   Нәлібаевтың   
ауданның  95 жылдығына арнап 
жолдаған  құттықтауын аудан 
әкімі Мұхтар Оразбаевқа табы-
стады.  Сонымен    қатар Мем-
лекет және қоғам қайраткері 
Қырымбек Көшербаевтың  
қасиетті өлкенің мерейтойына 
арналған  құттықтауы  оқылды. 

Облыс әкімінің орынбаса-
ры Мейрамбек Шермағанбет, 
аудан әкімі Мұхтар Оразбаев, 
облыстық      мәслихаттың  де-
путаттары: Тілеп   Ибайдул-
ла мен Нұрлан   Имандосов,  
«Агро-Өркен» ЖШС-нің ин-
весторы Мерей     Есқожаев   
«Алтын дән – 2023»     салта-
натты шарасы аясында ауыл 
шаруашылығы  саласының  
озаттарын марапаттады. 

Облыс әкімінің орынба-
сары  М.Шермағамбет  ауыл 
шаруашылығы  саласы  бой-
ынша үздік нәтиже көрсеткен 
«Рза-Агро» ЖШС-нің егіс 
бригадирі Айбек Оспановқа 
ҚР Ауыл шаруашылығы 
министрлігінің   «Құрмет 
грамотасын»,  бірқатар 

азаматтарға облыс әкімінің  ар-
найы номинациялары мен   «Алғыс 
хатын» және жыл көлемінде 
үздік нәтижеге қол жеткізген   
«Агро-Өркен» ЖШС-нің озат 
қызметкерлеріне автокөлік  
кілттерін  табыстады. 

Аудан әкімі Мұхтар Ораз-
баев ауыл шаруашылығы са-
ласында елеулі еңбек ет-
кен азаматтарды облыстық     
мәслихаттың        төрағасы    На-
урызбай       Байқадамов пен об-
лыс әкімінің   бірінші орынбасары 

Серік   Қожаниязовтың  «Алғыс ха-
тымен»  марапаттады. 

Үздіктерді марапаттау шара-
сында  ауыл шаруашылығы са-
ласында 40 жылдан астам еңбек 
еткен Байғабыл Пірманов пен 
денсаулық сақтау саласында 40 
жыл қызмет атқарған Оңталап 
Өмірзаққа «Қазалы ауданының 
құрметті  азаматы»  атағы тапсы-
рылды. 

Сонымен қатар шара бары-
сында «Қазалы ауданының 95 
жылдығына» арналған мерекелік 
медалі біртоп азаматтарға та-
бысталды. Ауданның әлеуметтік 
– экономикалық дамуына үлес 
қосқан  сала    мамандарына   ау-
дан әкімінің арнайы номинаци-
ялары мен бағалы сыйлықтары  
табыс  етілді.  

Қазалы ауданының 
95 жылдығына орай 
ұйымдастырылған «Қазалым 
- қарашаңырағым» атты сал-
танатты шара мен «Алтын дән 
– 2023» атты  озаттарды  мара-
паттау кеші әрі қарай гала кон-
церт пен от шашуға ұласып, 
аудан өнерпаздары    жиылған 
көпшілікке ән мен биден шашу 
шашып, мерекелік көтеріңкі 
көңіл-күй сыйлады.

Қазалы ауданы әкімдігінің 
баспасөз қызметі

жӘРМЕҢКЕ ұЙЫМДАСТЫРЫЛДЫ

Аудан орталығында 
Қызылорда облысының 85 
жылдығы және Қазалы ауданының  
95 жылдық мерейтойына орай     
ауыл шаруашылығы өнімдерінің 
жәрмеңкесі өтті. Жәрмеңкені 
аудан әкімі Мұхтар Оразбаев 
пен мерейтойға арнайы келген 
қонақтар    бірге  аралады.

Алтын күздің тоқшылық 
мерекесіне кент және ауылдық 
округтерден 50 көлікке тиелген 
12   тонна күріш, 6,5 тонна күріш   
қалдығы, 6 тонна балық, 70 тонна 
картоп, 20   тонна жуа, 20 тонна 
бақша өнімдері, сүт өнімдері  мен  
50  бас   қой  әкелінді.

Жәрмеңкеде Қазалының 
кәмпиті мен бүгінгі күні брендке 
айналып келе  жатқан «Қазалы» 
сабыны өнімдеріне және 
балығына   деген сұраныс жоғары   
болды.

Аудан  дихандары мен тау-
ар өнідірушілері жеміс-жидек, 
көкөніс дақылдары, азық-түлік та-
уарлары, ет және балық өнімдерін 
аудан тұрғындарына нарықтағы    
бағадан 10-15 пайыз  төмен  
бағада  ұсынды. 

Мерейтой аясындағы 
ұйымдастырылған   жәрмеңке - 
аудан тұрғындары үшін үлкен  сый  
болды.

РЕСПУБЛИКАЛЫҚ АҚЫНДАР 
АЙТЫСЫ ӨТТІ

Қазалы  ауданының  
құрылғанына 95 жыл толуы-
на орай «Тамыры терең, та-
рихы кенен - Қазалы» атты 
республикалық ақындар айтысы  
өтті.

Айтыс аламанының ашы-
лу салтанатында  сөз сөйлеген  
аудан әкімі Мұхтар Әуесұлы 95 
жылдық тарихы бар ауданның 
өткені мен бүгініне тоқталып, 
алдағы мақсаттарымыз бен биік 
мұраттарымызды   бағамдады. 

Дүбірлі додаға Қызылорда 
облысының құрметті азама-
ты, ақын, режиссер Оңталап 
Нұрмаханов, айтыскер ақын, 
«Серпер» жастар сыйлығының 
иегері   Нұрмат Мансұр, 
мәдениет саласының ардагері, 
ақын Толағай Дүңкеев қазылық 
етсе, үш дүркін  «Алтын дом-
быра» иегері, айтыскер ақын 
Мұхтар Ниязов айтыс тізгінін 
ұстады. 

Киелі сөз өнерінің 

сайыпқырандарын аудан әкімінің 
орынбасары Дәурен Тлеум-
бетовпен қазылар алқасының 
мүшелері:  және демеушілер  
сахна төріне шығып марапатта-
ды.

Қазылар алқасының шешімі 
бойынша бас жүлдені аралдық 
жас ақын Бексұлтан  Орынба-
сар, бірінші орынды Арқалық 
қаласынан келген Тоба Өтепбай, 
екінші орынды Қызылорда 
қаласының ақыны Ержеңіс 

Әбді иеленсе, ал үшінші орын-
дарды Сырдария ауданынан 
келген Ерасыл  Байментай 
мен Түркістан қаласынан кел-
ген Нұрлыбек Мейірман өзара 
бөлісті.

Қызылорда облысының 
85 жылдығы  мен Қазалы 
ауданының 95 жылдығына орай 
өткізілген айтыс аламанының 
барлық қатысушы ақындары 
қаржылай сыйлықтармен мара-
патталды.

«Тұран-Қазалы»    газеті 
2003 жылдың   5    қаңтарынан   
бастап  шығып   келеді.

Шығарылымы   аптасына    
екі   рет: сәрсенбі  және  сенбі  
күндері.

Таралымы -11097 дана.
Газеттің   бір  шаршы 

сантиметрінің   құны -120  
теңге.

Үгіт – насихат материалда-
ры 2023 жылдың  20 қарашасы 

күні  сағат 18-00-ден баста-
лып, 2023 жылдың 8 желтоқсан  
аралығында  жарияланады.

«ТұРАН-ҚАЗАЛЫ»    жШС-І ОСЫ жЫЛҒЫ 10 жЕЛТОҚСАНДА  
ӨТЕТІН ӘЙТЕКЕ БИ КЕНТІ, ҚАЗАЛЫ ҚАЛАСЫ жӘНЕ «МАЙЛЫБАС» 

АУЫЛДЫҚ ОКРУгІ ӘКІМДЕРІН  САЙЛАУЫНА   ОРАЙ үгІТ-НАСИхАТ
 МАТЕРИАЛДАРЫН АЙМАҚТЫҚ  «ТұРАН-ҚАЗАЛЫ»   гАЗЕТІНЕ 

ОРНАЛАСТЫРУ БОЙЫНША ӨЗ ҚЫЗМЕТ   ҚұНЫН   ұСЫНАДЫ

АУДАН АНАЛАРЫ СЫР ТӨРІНДЕ 

Өмірі мен      еңбегі өнегелі 
әйел-аналарды ардақтау 
мақсатында Қызылорда 
қаласындағы      «Анаға    тағзым» 
орталығында «Ұлықты әйел 
-ұлт ұйытқысы» атты аймақ 
әйелдерінің қатысуымен ашық  
есік күні өткізілді. Оған Қазалы 
ауданының әйел-аналарынан  
құралған делегация  қатысты. 
Делегацияны  аудандық 
әйелдер кеңесінің төрайымы 
Роза  Асанова  бастап барды.

Тағылымға толы шараға 
аудан әкімінің  орынбаса-
ры Дәурен Тлеумбетов ар-
найы барып, нәзік жандылар-
дан құралған  делегацияның 
жұмысына  сәттілік  тіледі.

Рухани құндылықтарға 
толы шара барысында Қазалы 
ауданының 95 жылдық ме-
рейтойына арналған ұлттық 
қолөнер бұйымдарынан көрме 
ұйымдастырылып, «Өнеге» 
әжелер   ансамблі  ән мен жыр-
дан шашу шашып, шараға 

қатысушыларға көтеріңкі        
көңіл күй сыйлады. Сондай-ақ 
аудан аналары ұлттық тағам 
түрлерінен   ас мәзірін дай-
ындап, келген қонақтарға 
концерттік бағдарламаларын 
ұсынды. 

 «Мирас» әжелер  клубы,  
«Бойтұмар» және «Жас отау» 
қыздар клубтары қазақтың 
салт дәстүрі мен ұлттық  
құндылықтары жайында  ой  
қозғап, бір-бірімен тәжірибе   
алмасты.

Шараны ұйымдастыруға 
қолдау білдірген аймақ басшы-
сы Нұрлыбек Нәлібаевқа  аудан 
аналары өз ризашылықтарын   
жеткізді.

Айта кетейік, алдағы уақытта 
руханиятқа толы «Анаға       
тағзым»  орталығында ашық   
есік күні басқа аудандардың 
әйел-аналарының қатысуымен 
жалғасын  табатын болады.

Қазалы ауданы әкімдігінің 
баспасөз қызметі

2023 жылғы 17 қараша сағат 16:00-де Қазалы аудандық 
мәслихатының кезектен тыс 9 сессиясы шақырылады.Сессияның 
күн тәртібінде «2023-2025 жылдарға арналған қала, кент, ауылдық 
округ бюджеттері туралы» Қазалы аудандық мәслихатының 2022 
жылғы 23 желтоқсандағы  шешімдеріне өзгерістер енгізу туралы 
мәселе қаралады.

Сонымен бірге, сағат 15:00-де Қазалы аудандық мәслихатының 
тұрақты   комиссияларының  бірлескен  отырысы өткізіледі. 

Қазалы аудандық мәслих атының аппараты

Хабарландыру

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

ҚАРжЫ – хАЛЫҚ ҚАЗЫНАСЫ

Мемлекет алдындағы 
экономикалық міндеттерді 
жүзеге асыруда қаржы 
секторының алар орны ерекше. 
Ел экономикасын дамыту туралы 
сөз қозғағанда оның күре тамы-
ры – қаржы жүйесін айналып өту 
әсте мүмкін емес.  Сондықтан 
болар, еліміздің экономикалық 
қуатын еселеп, тұрғындардың 
әлеуметтік жағдайын артты-
ру қаржы саласындағы жемісті 
еңбекпен тікелей байланысты.

Қазалы ауданының қаржы 
саласы 1921 жылғы 20 та-
мызда КАССР Халкомының 
бекіткен «Қазақ Автономиялық 
Республикасының Қаржы Ко-
миссариаты туралы Ереже» 
негізінде Норкаматтың және 
оның жергілікті бөлімшелерінің 
құрылымы негізінде 1926 жылы 
құрылған.

Қазалы уезі құрамында 
алғашқы құрылымдау 
кезеңдерінде бюджет, бух-
галтерия, салық,  халық 
шаруашылығын қаржыландыру,  
мемлекеттік сақтандыру, жинақ 
касса және мемлекеттік не-
сие, бюджет жөніндегі ин-
спекция, бюджеттің кіріс-
шығысын  үйлестіру   қызметтері 
атқарылды.  

Аудандық қаржы жүйесіне 
(бөліміне) әр жылдарда  
Ә.Үмбетәлиев 1930-1934ж, 
Әмірбеков 1934-1937ж, Болат-
баев 1937-1939ж, Хұсайынов 
1937-1938ж, Кошеваров 
1938-1939ж, А.Т.Сәрсекеев 
1939-1942ж, К.Нұржігітов 
1942-1948ж, Ә.Әділбаев           
1948-1950ж, Т.Есетов 1950-
1952ж, Н.Әбдулдаев 1952ж, 
З.Ибрагимов 1952-1956ж, 
К.Каинов 1956-1961ж, 
Н.Семенеев 1961-1971ж, 
А.Нұржанов 1971-1976ж, 
К . К ө ш і м о в 1 9 7 6 - 1 9 8 0 ж , 
Қ.Аймағамбетов 1980-
2007ж, Ж.Жалғасбай 2007-
2010ж, А.Аманов 2010-2018ж, 

К.Әбубәкірұлы 2018-2021 жыл-
дары басшылық  жасап, қаржы-
бюджет саласының дамуын 
қалыптастыруға оң ықпал етті.

Өткен ғасырдың 40-шы жыл-
дарында Қазалы аудандық 
Советі атқару комитетінің 
құрамындағы жоспарлау қызметі 
халық шаруашылығын дамы-
туды жоспарлау, қабылданған 
жоспар мен есептің орындалу-
ына жауапкершілікті арттыру, 
жоспардың  орындалуына талдау 
жасап қортындылау,  бақылау 
жасап тексеру жұмыстарымен 
айналысқан. 1951-1956 жыл-
дары аудандық жоспарлау ко-
миссиясына  Қ.Қожаназаров, 

1960-1962 жылдары 
Н.Алимов, 1962-1966 жылда-
ры Б.Сағымбаев, Ө.Рысмаханов 
төрағалық жасаса, 1991 жылы 
аудандық жоспарлау ко-
миссиясы Қазалы аудандық 
әкімшілігінің аудандық эко-
номика және жоспарлау 
комитеті болып қайта құрылып, 
басшылыққа К.Ахметов, 
Н.Төлемісов тағайындалған. 
1998 жылы Қазалы ауданы әкімі 
аппаратының жанынан экономи-
ка бөлімі құрылып Ж.Жалғасбай, 
2005 жылы  бөлім  қайта құрылды. 
Б.Жарылқап, Қ.Аймағамбетов, 
Г.Нармағамбетова, А.Аманов 
сынды бөлім басшылары 
бюджеттің ұлғаюына үлес қосты.

2023 жылы құрылымдық 
өзгерістерге байланысты ме-
кеме атауы өзгеріп «Қазалы 
ауданының экономика және 
қаржы бөлімі» коммуналдық 
мемлекеттік мекемесі болып 
қайта құрылып, бөлім басшысы 
болып  Ә.Әбиев тағайындалды. 

Қаржы жүйесіне жүргізілген 
реформалар негізінде әр 
кезеңдерде қазынашылық банк, 
қаржылық бақылау, ал 1992 
жылдан бастап қаржы бөлімінің 
штаты есебінен аудандық 
мемлекеттік салық инспекция-
сы, 2005 жылы аудандық эконо-
мика және бюджеттік жоспар-
лау бөлімі бөлініп шығып, қазіргі 
таңда қаржы саласының негізгі 
діңгегіне айналып отыр.

Жалпы, мемлекеттік басқару 
жүйесінде мемлекет алдындағы 
экономикалық міндеттерді 
жүзеге асыруда қаржы 
секторының алар орны ерекше.

Қаржы ісі ерекше әзірлікті, 
жоғары білімді, өмірлік 
тәжірибені, тың жаңалықты 
игерудегі басымдықты, 
шынайылықты қажет етеді.

Бұл салада көп жылдар 
қызмет атқарған К.Байсалбаева, 
К.Құдабаева, С.Қайыпназаров, 

З . Т а с м а ғ а м б е т о в а , 
Б.Нысанғалиева, К.Смағұлов, 
К.Көпжасаров, А.Әлнияз, 
Г.Есекеева, Б.Мырзамұратова 
Ж.Елеуов, Қ.Рысбаев, 
Н.Мамышев,    М.Шорабаев 
сынды  сала ардагерлерінің 
еңбектерін   ізбасарлары 
әрқашан да құрмет тұтады. 

Мемлекеттің дамуын 
қалыптастыруда аудандағы 
қаржыгерлер ұжымы да аян-
бай еңбек етіп, жоғарғы 
көрсеткіштерге қол жеткізіп 
келеді. Бүгінгі мерейлі мереке-
ге ауданымыздың қаржы жүйесі 
қомақты табыстармен келіп  
отыр. 

Ауданымыздың әлеуметтік-
экономикалық дамуын 
қалыптастыруда аудан бюджеті 
жыл басында 11,5 млрд теңге 
болса, қазіргі уақытта аудан 
қазынасының қаржысы 2,5 млрд. 
теңгеге ұлғайған. 

Сонымен қатар ауданымыз-
да қаржы-несиелік қолдау ша-
ралары бойынша мемлекеттік 
бағдарламалар мен жалпы 
қаржы институттары арқылы 
295 жоба 3,7 млрд. теңгеге 
несиелендірілді. 

Ал,  жалпы көлемі 187,6 млн. 
теңге болатын жаңа бизнес иде-
яларды іске асыруға арналған 
мемлекеттік грантты 136 адам 
жеңіп алып, жаңа кәсіп түрлерін 
ашып, бюджеттің кірістер көлемін 
ұлғайтып, қазынаны толықтыруға 
өз үлестерін  қосуда. 

Бүгінгі    таңдағы ауданның 
жеткен жетістіктеріне қаржы са-
ласы қызметкерлерінің қосқан 
үлесі зор. 

Қаржы саласы 
қызметкерлерінің          еселі 
еңбектері мен білім, 
біліктіліктерінің  арқасында  ауда-
нымыз экономикасы қарқынды 
дамып келе    жатқан   аудандардың 
қатарынан  көрінуде.

Қаржы саласының 
қызметкерлері еліміздің әлемдік 
экономикаға ойдағыдай кіруі, 
халықаралық мәндегі серпінді 
жобаларды жүзеге асыру, ин-
фляцияны тежеу және қаржылық 
нарықтың  тұрақтылығын сақтау, 
экономикалық өсімді ынталан-
дыру сынды  міндеттерді табы-
сты шешумен  айналысып келеді.

Бүгінгі  таңда аудандық эко-
номика және қаржы бөлімінде 
құрылымдық өзгерістерге 
сәйкес  үш сектор жұмыс істейді. 

Атап айтсақ,  фискалдық са-
ясат және бюджеттік жоспар-
лау секторы негізінен аудан 
бюджетін жоспарлау, қаржылық 
жоспарлардың құрастырылуына 

және оған берілген есептердің 
дұрыстығына талдау жасау функ-
циясын атқарады. 

Экономикалық саясат-
ты дамыту секторының негізгі 
жұмысы ауданның даму 
бағдарламаларын, әлеуметтік-
экономикалық дамуының 
стратегиялық мақсаттары мен 
басымдықтарын қалыптастыру .

Бюджеттің атқарылуы  және 
коммуналдық меншікті басқару 
секторының негізгі жұмысы ау-
дан бюджетінің атқарылуы ту-
ралы есепті  қалыптастыру және 
аудан  бюджетін  мониторингтеу. 

Бұл күнде бөлімде өз салала-
ры бойынша міндеттерін абы-
ройлы  атқарып келе жатқан 
бөлім басшысының орын-
басары К.Бәкенова, сектор 
меңгерушілері: Н.Аймағамбет, 
Ғ.Бисенов, Р.Сартаева, бас 
мамандар: А.Досанова, 
Ж.Алпысбаева, А.Бердібаева, 
әдіскерлер:  А.Алмуратова,  
А.Нұрғали, Т.Жетілген, 
Ж.Тақсырбай, А.Көптілеу, 
Ә.Нұрлан, Н.Шалқымаев, 
М.Қалиева, Ж.Төлеген, ста-
тист А.Отаралиева, іс жүргізуші  
Г.Шынбергенова және автокөлік 
жүргізуші  Ф. Жалғас  өздеріне 
жүктелген жұмыстарды 
жауапкершілікпен атқаруда.

Биыл егемен еліміздің 
темірқазығына айналған 
ұлттық валюта теңгенің қаржы 
нарығында айналымға енгеніне 
30 жыл толып отыр.

Осы  мерекелік шара аясын-
да аудан әкімдігінің қолдауымен  
әкімдік ғимаратынан  аудан 
қаржыгерлерінің тарихынан 
сыр шертетін қаржы саласы-
на арналған «Қаржы-халық 
қазынасы» фойе- музей  ашы-
лып,  Ұлы Отан соғысының және 
қаржы саласының ардагері, 
КСРО қаржы саласының үздігі 
Күнтуған Көшімов ағамызға 
Әйтеке би кентінен көше атын 
алып беруді мақсат тұтып отыр-
мыз.

Ауданның     қаржы 
саласының ардагерлері 
мен қаржыгерлерді мерейлі 
мерекелерімен құттықтай оты-
рып, зор денсаулық, отбасы-
ларына  амандық тілеймін. 
Еңбектеріңіздің жемісін көріп, ел 
қуанышына бөлене берулеріңе   
тілектеспін!

Тәуелсіздігіміз де, теңгеміз де 
тұғырлы, ғасырдан-ғасырға же-
тер ғұмырлы болсын!

Ә.Әбиев, 
Қазалы аудандық 

экономика және қаржы 
бөлімінің басшысы    

Ертең - Қазақстан Республикасы қаржы органдары қызметкерлерінің кәсіби мерекесі!


